
Annotatsiya. Yeryong‘oq po‘stlog‘ini fosfat kislota bilan termik ishlov berish natijasida olingan 

kompozitsion materialning tuzilishi zamonaviy fizik usullar yordamida o‘rganilganda g‘ovaksimon tuzilishli 

sorbent olinganligi isbotlandi. Olingan materialning statik almashinuv sig‘imlari Cu2+ ionlari saqlagan sun’iy 

eritmalarda o‘rganildi, olingan natijalarga ko‘ra ushbu mahalliy chiqindi xomashyodan olingan sorbent metall 

ionlarini eritmalardan sorbsiyalashi aniqlandi. 

Kalit so‘zlar: Tsellyuloza, fosfat kislota, sorbent, mis, sorbsiya. 

 

Kirish. Suv tanqisligini oldini olish uchun 

chiqindi suvlarni qayta ishlash talab qilinadi. Sanoat 

korxonalari oqova suvlarini sorbentlar ishtirokida 

tozalash ekologik va iqtisodiy jihatdan qulay usuldir 

[1]. Sorbentlar odatda sintetik va tabiiy polimerlarni 

qayta ishlash orqali olinadi. Tabiiy chiqindi 

polimerlar asosida sorbent olish muhim ahamiyatga 

ega. Yeryong‘oq poʻstlog‘i, guruch poʻstlog‘i, 

makkajoʻxori poʻstlog‘i, bambuk, abaka kabi 

koʻplab chiqindi polimerlar asosida sorbentlar 

olinganligi adabiyotlardan ma’lum [2, 3]. Oʻsimlik 

tolalarining asosiy kimyoviy tarkibi 

lignotsellyuloza (tsellyuloza, gemitsellyuloza va 

lignin) boʻlib, bu komponentlarning miqdori tola 

turiga bog‘liq. Yeryong‘oq tsellyulozasini 

modifikatsiyalash orqali sorbentlar olinib turli 

ionlarning yutilishi oʻrganilgan [4]. Yeryong‘oq 

yirik iqtisodiy arzon ekin hisoblanadi. Sanoat 

turlariga ko‘ra ulardan chiqadigan oqava suvlarida 

mishyak (As), kadmiy (Cd), mis (Cu), xrom (Cr), 

temir (Fe), qoʻrg‘oshin (Pb), simob (Hg), nikel (Ni) 

kabi turli xil zaharli metallar borligi aniqlangan. 

Shuning uchun yangi, yuqori sorbtsion xossali 

kompozit materiallar sintez qilish katta amaliy 

ahamiyatga ega. Yeryong‘oq po‘stlog‘i (Arachis 

hypogaea) chiqindi sifatida tashlab yuboriladi. 

Iqtisodiy jihatdan arzon bo‘lganligi uchun 

yeryong‘oq po‘stlog‘i asosida adsorbent, PN-Fe3O4 

sintez qilingan. Yeryong‘oq po‘stlog‘iga Fe3O4 ni 

kiritish orqali zarralar eritmadan Metilen kabi 

sintetik bo‘yoqlar ko‘k (MB)ni olib tashlash uchun 

adsorbent sifatida qo‘llaniladi [5]. Mualliflar 

tomonidan yeryong‘oq po‘stlog‘ining Cu2+ va Cr3+ 

ionlarining yutilishi turli boshlang‘ich sharoitlarda 

pH, harorat, biomassa kontsentratsiyasi va sorbsiya 

vaqti tadqiq qilingan [6]. 

Ushbu ishda chiqindi mahsulot yeryong‘oq 

qattiq po‘stlog‘i tsellyulozasiga fosfat kislota orqali 

termik ishlov berish yo‘li bilan sorbent olishga 

qaratilgan bo’lib, mahalliy chiqindi xomashyodan 

foydalanganligi muhim ahamiyatga ega.  

Materiallar va metodlar. Sorbent olinishida 

Yeryong‘oq po‘stlog‘i, H3PO4 “k.t.”, NaOH, HCl 

36% eritmasi, CuSO4∙5H2O “k.t.” kabi reagentlari 

qo‘llanildi. Kompozitsion materialning olinishida 

mini avtoklaf, quritgich shkaf (Quritgich pechi, Dry 

slosed), termostat, 1200oC Muffle pechi (Kukje 

scien Cio., LTD), sorbsiya jaraonida UB-

spektrofotometr (SHIMADZU-1800) jihozlaridan 

foydalanildi. Yeryong‘oq po‘stlog‘i asosida olingan 

kompozitsion materialning tarkibi va tuzilishi SEM 

va X-ray, element analizi kabi fizik-kimyoviy 

usullar yordamida o‘rganildi.  

Natijalar va muhokama. Kompozitsion 

materialni eritmalardan turli moddalarni, ionlarni 

ajratib olish uchun qo‘llash maqsadida statik 

almashinish sig‘imi (SAS) uning eng muhim 

xossasi hisoblanadi. Shuning yeryong‘oq 

poʻstlog‘idan ajratib olingan tsellyulozaga fosfat 

kislota ta‘sirinining maqbul sharoitlarini aniqlash 

NaOH bo‘yicha SAS qiymati asosida tanlandi. 

Kompozit materialning olinishiga haroratning 

ta’sirini o‘rganish talab etiladi. Shuning uchun 

yeryong‘oq poʻstlog‘i tsellyulozasiga dastlab 1:1,5 

massa nisbatda fosfat kislota bo‘ktirilgan aralashma 

100-900oC haroratlar oralig‘ida yopiq sistemada, 

azot atmosferasida qizdirildi. Olingan natijalari 

quyidagi 1-rasmda keltirilgan.

 

 
1-rasm. Yeryong‘oq qattiq poʻstlogʻi asosida olingan sorbent SAS qiymatining sistema haroratiga 

bog‘liqligi. 

 

Yuqoridagi 1-rasmdan koʻrinib turibdiki, 

harorat ortishi bilan tegishlicha sorbentning SAS 

qiymati ortishi kuzatildi. Bu jarayonda fosfor 

oksidlari, uchuvchan moddalar, suv ajralib 

chiqqanligi natijasida bo‘lishi mumkin. Jarayonning 

davom etishi ya’ni harorat 900oCda nisbatan SAS 

pasayishi kuzatildi. Buni tsellyuloza tarkibidagi 

uglerod-uglerod bog‘lar uzilishi natijasida 

g‘ovaksimon strukturalarning buzilishi hisobiga 

bo‘lishi mumkin. Harorat 650oC da SAS qiymati 

eng yuqori chiqqanligi koʻmirlanish reaksiyasi 

yuqori darajada borib, tsellyuloza asosida 

g‘ovaksimon tuzilishli adsorbent olingan deb 

tahmin qilish mumkin.  

Asorbentning sirt yuzasini o‘rganish 

maqsadida SEM analizi tahlili o‘rganildi. SEM 

usulida mikrofotogirafiyalari va element xaritasi 

quyidagi 2- rasmda keltirilgan. 

 
2-rasm. Yeryong‘oq po’stlog‘iga fosfat kisolata bilan termik ishlov berish mahsulotining SEM 

morfologiyasi va element xaritasi 

 

Yuqorida 2-rasmda yeryong‘oq tsellyulozasi 

va undan olingan sorbentlarning SEM 

mikrografiyalari keltirilgan. Tabiiy yeryong‘oq 

tsellyulozasi bir xil sirtni ko‘rsatadi shuningdek 

o‘zaro qattiq va ixcham tolalar bilan bog‘langan. 

Olingan materialda teshiklarning mavjudligi 

karbonizatsiya jarayonidan kelib chiqadigan 

avvalgiga nisbatan bir xil o‘lchamdagi ko‘plab 

dumaloq yoki oval g‘ovaklar bilan yaxshi 

rivojlangan. Elementlar tarqalishida esa fosfor 

elementi yaqqol ko’ringan va u kompozit materialga 

mustahkamlik berishda ishtirok etadi.  

3-rasm. Yeryong‘oq tsellyulozasi(a) va olingan material(b) X-ray (EDX) analizi. 

 

Bundan tashqari olingan namunaning 

kimyoviy tarkibini o‘rganish maqsadida X-ray 

(EDX) analizi olindi. 

Yuqorida keltirilgan 3-rasmda yeryongʻoq 

qattiq poʻstlogʻining dastlabki koʻrinishi 3a rasmda 

50% C atomi hamda tegishlicha 15% O atomi 

mavjud, olingan sorbentning 3b rasmda energiya 

dispersion spektr (EDX) analizida koʻrsatilgan 

ma’lumotlar asosida tarkibida 33% P, 18% C, 35% 

O atomlarini borligini dastlabki na’munaga nisbatan 

olingan material orasidagi farq sezilarli darajada 

ozgarganligini koʻrishimiz mumkin. Qizdirish 

natijasida uglerod miqdori nisbatan kamayib, 

kislorodniki esa H3PO4 kislorod hisobiga ortganligi 

aniqlandi. Bu esa sorbentning gʻovakliklarining 

kengayishiga va sorbsion xossasining ortishi olib 

kelgan. 

Olingan sorbentning sorbsion xossasini 

o‘rganish uchun Cu2+ ionlari saqlagan sun’iy 

eritmalarda statik sharoitda o‘rganildi. Eritma 

tayyorlash uchun CuSO4•5H2O dan kerakli massada 

analitik tarozida o‘lchab olib konussimon kolbaga 

solindi va distillangan suv quyib 0,1 M li 250 ml 

eritmasi tayyorlab olindi. Sorbentdan 0,5 g analitik 

tarozida o‘lchab olinib, 50 ml Cu2+ ionlari saqlagan 

eritmada bir sutka qoldirildi. Eritmaning dastlabki 

va keyingi konsentratsiyalari UB spektroskopiya 

usuli yordamida aniqlandi (Cu2+ ionlarining to‘lqin 

uzunligi 810 nm ga teng;).  

A=l• ɛ•C 

Bunda A-optik zichlik, ɛ- to‘lqin uzunligi, l-

kyuvetaning uzunligi, C-eritmaning molyar 

konsentratsiyasi. 

Olingan natijaga ko‘ra yeryong‘oq po‘stlog‘i 

asosida olingan sorbentning Cu2+ ionlarini yutishi 

237,7 mg/g ga teng ekanligi aniqlandi. Ushbu 

natijalar metall ionlarining tabiiy chiqindi 

yeryong‘oq po‘stlog‘i asosidagi olingan sorbentga 

g‘ovaklar hisobiga yutilganligidan dalolat beradig. 

Bundan xulosa shuki yeryong‘oq po‘stlog‘i 

asosida olingan sorbent suvdagi metall ionlarini 

tozalashda yuqori samara beradi. Shuningdek 

yeryong‘oq po‘stlog‘i asosida sorbent olishning 

maqbul sharoitlarini topish, ularnining kimyoviy 

tuzilishini fizik-kimyoviy usullar bilan aniqlash 

hamda sorbentning xossalarini yaxshilash istiqbolli 

sorbentlar sentiz qilishning bir yo‘nalishi bo‘lishi 

mumkin. 

